
SSUV RESURSLARIDAN 

FOYDALANISH 
SAMARADORLIGINI 

OSHIRISHNING USTUVOR 
YO‘NALISHLARI
Axmedov Sayfullo Normatovich

t.f.n., Toshkent davlat iqtisodiyot universiteti
mustaqil tadqiqotchisi

Annotatsiya: Mazkur maqolada suv resurslaridan foydalanish samaradorligini oshirishning ustuvor yo‘nalishlari keltirilgan.

Kalit so‘zlar: suv, xudular, suv resurslaridan oqilona foydalanish, samaradorlik, samaradorligini aniqlash uslubi.
Abstract: This article presents the priority directions for increasing the efficiency of water resources use.

Key words: water, water resources, rational use of water resources, efficiency, method of determining efficiency.
Аннотация: В данной статье представлены приоритетные направления повышения эффективности использо-
вания водных ресурсов.

Ключевые слова: вода, водные ресурсы, рациональное использование водных ресурсов, эффективность, метод 
определения эффективности.

K I R I S H
Tabiiyki, butun dunyo singari Markaziy Osiyoda ham tobora dolzarb tus olib borayotgan suv muammosiga 

O‘zbekiston ham katta e’tibor qaratib kelmoqda. Mamlakatimiz 2007-yilda BMT ning “Transchegaraviy suv 
oqimlari va xalqaro ko‘llarni muhofaza qilish va ulardan foydalanish to‘g‘risida”gi (17.03.1992-y. Xelsinki) hamda 
“Xalqaro suv oqimlaridan kema qatnovisiz foydalanish huquqi to‘g‘risida”gi Konvensiyalariga (21.05.1997-y. 
Nyu-York) a’zo bo‘ldi. 

Bu hujjatlarda barcha davlatlar manfaatlari birday e’tiborga olingan. Ularning asosiy tamoyillaridan biri tran-
schegaraviy suv resurslaridan adolatli va oqilona foydalanish hamda qo‘shni davlatlarga zarar yetkazmaslikdir. 
1966-yilgi Xalqaro daryo suvla-ridan foydalanishning normativ qoidalari va 1992-yilgi Chegara-lararo suv oqim-
lari va davlatlararo daryolardan foydalanish hamda ularni muhofaza qilish konvensiyasi ham ayni yo‘nalishdagi 
muhim hujjatlar sirasiga kiradi. Bundan tashqari, respublikamizda “Suv va suvdan foydalanish to‘g‘risida”gi 
Qonun ham qabul qilingan. 

Ba’zi kishilarga chuchuk suv masalasi unchalik katta muammo yoki insoniyat uchun xavfli bo‘lib ko‘rin-
masligi mumkin. Lekin so‘nggi paytlarda mamlakatimiz obihayot tanqisligi suv manbalarining qurishi va iflosla-
nishi bilan bog‘liq ayrim muammolarga duch kelmoqda. Shahar va qishloqlarda bunday muammolarning kelib 
chiqishiga suv qimmatbaho resurs ekanligini tan olmaslik sabab bo‘lmoqda. 

A D A B I Y O T L A R  S H A R H I
Rus olimlari tomonidan olib borilgan tadqiqotlarda asosiy e’tibor hududlarda suv resurslaridan oqilona 

foydalanishga qaratilgan tadqiqotlarga ahamiyat keng qaratilgan. Jumladan, V. Fomina [1] tadqiqotlarida Rossi-
yaning Shimoliy-G‘arbiy Federal okrugi hududlarida ishlab chiqarilgan mahsulotning suv sig‘imi va suvni yo‘qo-
tishning o‘ziga xos ko‘rsatkichlari bo‘yicha suvdan foydalanish xususiyatlari aniqlangan. Mazkur maqolada 
hududlarida suvdan foydalanish samaradorligini baholash orqali suv resurslarini tejamkorligiga erishishning 
hududiy strategiyasi taklif etilgan. Undagi asosiy ko‘rsatkichlari sifatida quyidagilar tahlil qilinadi: (ishlab chiqa-
rishda chuchuk va qayta ishlangan suvdan foydalanish darajasi, maishiy va ichimlik ehtiyojlari uchun suvning 
solishtirma iste’moli, suv yo‘qotishlari, oqava suvlar miqdori va ifloslanish darajasi bo‘yicha ularning tarkibi va 
boshqalar).

J. T. Sivoxip, V. M. Pavleychik [2] tadqiqotlari esa suv resurslari holatini baholash suv resurslari hajmini 
foydalanilayotgan suv hajmi, viloyat maydoni va aholi soni bilan taqqoslash asosida amalga oshirilgan. Haqiqiy 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

468

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, avgust.  № 8-son.

suv ta’minotini hisoblashda yilning qurg‘oq-chilik davridagi o‘rtacha yillik suv resurslari, qaytarib bo‘lmaydigan 
suv iste’moli va aholi sonining nisbati asosida aniqlangan.

O‘zbekistonlik olimlar ham suv resurslaridan oqilono foydalanish bo‘yicha ko‘plab tadqiqotlar amalga 
oshirib kelinmoqda. Jumladan, suvdan foydalanish bo‘yicha optimal qarorlar qabul qilish uchun dasturiy ta’mi-
notni ishlab chiqishning yangi nazariy asoslari A. O. Sultonov [3] tadqiqotlarida ishlab chiqilgan. U. M. Kutlimur-
odov [4] tadqiqotlarida esa iste’molchilar tomonidan energiya tejovchi texnologiyalarni joriy etishni qo‘llab-quv-
vatlash uchun foydalanayotgan suvning aniq hisobini yuritish bo‘yicha metodologik yondashuvlar taklif etilgan.

T A H L I L  V A  N A T I J A L A R
O‘zbekistonda foydalaniladigan suv resurslarining asosiy manba-lari Amudaryo va Sirdaryo havzasi his-

oblanadi. O‘zbekiston tomonidan iste’mol qilinadigan suv resurslarining umumiy hajmidan 80 foizdan ko‘prog‘i 
qo‘shni mamlakatlar hududida shakllanadi.

1980-yillarda respublikaning yillik suv iste’moli ko‘p yillik limit doirasida bo‘lib, so‘nggi yillarda global iqlim 
o‘zgarishi, shuningdek, transchegaraviy suvdan foydalanish muammolari tufayli foydalanilgan o‘rtacha yillik 
suv miqdori 51–53 mlrd. kub metrni, jumladan, 97,2 foizi daryo va soylardan, 1,9 foizi kollektor tarmoqlaridan, 
0,9 foizi esa yer ostidan foydalanib, oxirgi 30 yilda 20 foizdan ko‘proqqa qisqargan.

Respublikada sug‘oriladigan yer maydoni 4,3 mln. gektarni tashkil etib, jami suv resurslarining o‘rtacha 
90–91 foizi qishloq xo‘jaligida, 4,5 foizi, kommunal-maishiy xo‘jalik sohasida, 1,4 foizi sanoatda, 1,2 foizi 
baliqchilikda, 0,5 foizi issiqlik energeti-kasida, 1 foizi esa iqtisodiyotning boshqa tarmoqlarida foydalanilgan.

Quyidagilar yuzaga kelgan ahvolning asosiy va bilvosita sabablari hisoblanadi: 
1. Suv resurslari zaxirasi hamda aholini va iqtisodiyot tarmoqlarini suv bilan ta’minlash masalalari:
Global iqlim o‘zgarishi natijasida Markaziy Osiyoda so‘nggi 50–60 yil davomida muzliklar maydoni taxminan 

30 foizga qisqargan. Taxminlarga ko‘ra, harorat 20°C ga ortganda muzliklar hajmi 50 foizga, 40°C ga isiganda 
esa 78 foizga kamayadi. Hisob-kitoblarga ko‘ra, 2050-yilgacha Sirdaryo havzasida suv resursi 5 foizga, Amu-
daryo havzasida 15 foizgacha kama-yishi kutilmoqda. O‘zbekistonda 2015-yilgacha bo‘lgan davrda suvning 
umumiy taqchilligi 3 mlrd. kub metrdan ortiqni tashkil qilgan bo‘lsa, 2030-yilga borib 7 mlrd. kub metrni, 2050-
yilga borib esa 15 mlrd. kub metrni tashkil qilishi mumkin.

Tahlillar iqlim o‘zgarishi O‘zbekistonda suv taqchilligini yanada keskinlashtirishini, 2000, 2008, 2011, 2014 
va 2018-yillardagi kabi qurg‘oqchilikning davomiyligi va davriyligi ko‘payishiga olib kelishini hamda iqtisodiyot-
ning suv resurslariga bo‘lgan ehtiyojini qondirishda jiddiy qiyinchiliklarni keltirib chiqarishi mumkin-ligini ko‘rsat-
moqda. Keyingi 15 yil ichida aholi jon boshiga suv ta’minoti 3048 kub metrdan 1 589 kub metrga qisqardi.

Shu bilan birgalikda, respublikada aholi soni yiliga o‘rtacha 650–700 ming nafarga oshib, 2030-yilga borib 
39 mln. nafarga yetishi, ularning sifatli suvga bo‘lgan talabi 2,3 mlrd. kub metrdan 2,7—3,0 mlrd. kub metrga 
(18–20 foiz) yetishi kutilmoqda. Bu esa kommunal sohani yildan yilga suvga bo‘lgan talabini ortishiga olib keladi 
(2020-yilgi ma’lumot, https://lex.uz/docs/4892953). 

2. Yer islohoti o‘tkazish muddatlarining asossiz cho‘zib yubo-rilishi. Bu suv resurslarini oqilona taqsimlash 
masalasini hal etishga salbiy ta’sir ko‘rsatadi. Sobiq ittifoq davrida O‘zbekis-tonda suv xo‘jaligining zarur 
moddiy-texnika bazasi yaratilgan, tarmoqni rivojlantirishni davlat tomonidan tartibga solishning huquqiy 
bazasi mavjud edi. Bu yirik kolxoz va sovxozlarga xizmat qilar edi. Biroq dehqon (fermer) xo‘jaliklari 
soni ko‘payishi munosabati bilan bir qancha muammolar paydo bo‘ldi. Boz ustiga irrigatsiya-meliorativ 
tarmoqlardagi ayrim muammolar tufayli sug‘oradigan suv katta hajmda isrof bo‘lishi yuz bermoqda. 

3. So‘nggi yillarda iqlimning global o‘zgarishi natijasida kuzatilayotgan suv tanqisligining salbiy ta’sirini 
yumshatish maqsadida suv resurslarini boshqarish, ularning hisobi va hisobotini yuritish hamda 
suv munosabatlarini yanada takomillashtirish, shuningdek, suvdan tejamli va samarali foydalanish 
yuzasidan mamlakatimizda keng ko‘lamli islohotlar amalga oshirilmoqda.

Shunga qaramasdan, quyi bo‘g‘inda suv resurslarini boshqarish, suv tanqisligi sharoitida iste’molchilar 
o‘rtasida suv taqsimlash, suvning hisobi va hisobotini yuritish hamda suvdan foydalanish samarasi pastligicha 
qolmoqda.

Suv resurslarini samarali boshqarish, ularning hisobi va hiso-botini to‘laqonli yuritish, suv iste’molchilari 
orasidagi munosabatlarni takomillashtirish hamda ushbu jarayonlarga xususiy sektorni keng jalb qilish maqsa-
dida tashkil etilgan suv xo‘jaligi maxsus xizmatlari faoliyatini takomillashtirish talab etiladi.

4. Suv xo‘jaligini malakali kadrlar bilan butlash, ilmiy-tadqiqot ishlari.
Bugungi kunda suv xo‘jaligi tashkilotlarida oliy ma’lumotli suv xo‘jaligi xodimlarining ulushi 42 foizni tashkil 

etmoqda. Hozirgi paytda suv xo‘jaligi tizimidagi mutaxassislar va rahbar kadrlarning malakasini oshirish bo‘yicha 
doimiy faoliyat yurituvchi malaka oshirish tizimi mavjud emas. «Oliy ta’lim-fan, ishlab chiqarish» tizimida o‘zaro 
integratsiya bugungi talabga javob bermaydi. 

ni tashkil etib, pastligicha qolmoqda. Ish haqining past darajasi suv xo‘jaligi xodimlarining ijtimoiy maqomini 
va kasbining jozibadorligini pasaytirib, yuqori malakali kadrlarni saqlab qolish imkonini bermayapti (2020-yilgi 
ma’lumot, https://lex.uz/docs/4892953). 

5. Respublikada barpo qilingan aksariyat suv xo‘jaligi infra-tuzilma ob’ektlarining xizmat ko‘rsatish mud-
dati 50–60 yildan or-tib, ularning texnik holati yildan-yilga yomonlashmoqda. Xususan, irrigatsiya tizimi 
kanallarining 66 foiz qismi tuproq o‘zanli bo‘lib, suvning filtratsiya hisobiga yo‘qolishi yuqoriligicha 
qolmoqda. Bundan tashqari, 77 foiz irrigatsiya tizimi kanallari ta’mirlash va tiklashni, 20 foiz qismi esa 
rekonstruksiya qilishni talab etadi.

Suv iste’molchilari uyushmalari va fermer xo‘jaliklarining 77 foiz sug‘orish tarmog‘i tuproq o‘zanli bo‘lib, 
44 foiz tarmoq ta’mir-lash va tiklashga, 10 foiz tarmoq esa rekonstruksiya qilishga muhtoj.

Mavjud lotok tarmoqlarining asosiy qismi 30 yildan ziyod xizmat ko‘rsatib ularni o‘z vaqtida ta’mirlash ishlari 
amalga oshirilmaganligi, shuningdek, xizmat muddatlarini o‘tib ketganligi natijasida ularning 70 foizi rekon-
struksiya qilish va almashtirishni talab qiladi. Suv iste’molchilarining suv olish joylari esa aksariyat holda suvni 
boshqarish va hisobga olish vositalari bilan jihozlanmagan.

Natijada irrigatsiya tizimi va sug‘orish tarmoqlarining foy-dali ish koeffitsiyenti o‘rtacha 0,63, bir qator 
hududlarda esa undan ham past bo‘lib, asosiy manbalardan olinadigan suvning 35—40 foizi sug‘orish tarmo-
qlarida yo‘qotilmoqda (2020-yilgi ma’lumot, https://lex.uz/docs/4892953). 

Quyidagi 1.1-rasmda O‘rta Osiyo suv resurslari xaritasi keltirilib, unda mamlakatimiz suv resurslarini kirib 
kelishi va oqimi tasvirlangan (1.1 rasm). 

1-rasm: O‘rta Osiyo suv resurslari xaritasi

Suv xo‘jaligi tashkilotlari hisobidagi 1 687 ta nasos stansiyalarining 74 foizi 30 yildan, 20 foizi 20 yildan, 
6 foizi 10 yildan ortiq xizmat qilmoqda yoki 94 foiz nasos stansiyalari normativ xizmat muddatini (16–18 yil) 
o‘tab bo‘lib, ularni modernizatsiya qilish va almashtirish, jami 2 887 km bosimli quvurlarning 10,3 foiz qismi esa 
birinchi navbatda almashtirishni talab etib, oqibatda ularni ishlatishda avariya holatlari ko‘plab kuzatilmoqda, 
shuningdek, elektr energiyasi sarfi yuqoriligicha qolmoqda (2020-yilgi ma’lumot, https://lex.uz/docs/4892953). 

X U L O S A
Respublika bo‘yicha sug‘oriladigan yerlarning 45,3 foizi turli darajada, shundan 31,1 foizi kuchsiz, 12,2 foizi 

o‘rtacha, 2 foizi esa kuchli darajada sho‘rlangan, 24,4 foiz maydonda esa yer osti suv sathi 2 m va undan 
yuqorida joylashgan.

Keyingi yillarda kuzatilgan suv tanqisligi, yerlarning melio-rativ holatining yomonligi va boshqa tashkiliy 
chora-tadbirlar o‘z vaqtida ko‘rilmaganligi bois 560 ming gektar sug‘oriladigan yer maydonining suv ta’minoti 
darajasi past.

Bundan tashqari, viloyatda qishloq xo‘jaligi ekinlari 30 ming gektardan ortiq unumdorligi past bo‘lgan 
shag‘alli sur tusli qo‘ng‘ir tuproqda yetishtiriladi. Ushbu yerlar uchun suv iste’molining yuqori darajasi va suvning 
filtrlanishi xosdir. Tuproqning sho‘rlanganligi darajasini pasaytirish uchun, ayniqsa, kuz-qish davrida suv ber-
ishning cheklanganligi tufayli nihollar bilan chuqur o‘yiqlar qilingan hududlar va katta uchastkalar zarar ko‘rgan.

Melioratsiyada yuzaga kelgan holatning bosh sababi sug‘orish rejimi va usullarining yetarlicha iqtisodiy 
va ekologik asoslanmaganligidadir. Shu munosabat bilan yuzagan kelgan muammolar meliorativ-suv xo‘jaligi 
tarmog‘i ishining samaradorligiga jiddiy ta’sir ko‘rsatadi. Ularning hal etilishi esa suvdan foydalanishni tartibga 
solish bo‘yicha tadbirlarning davlat tomonidan moliyalashtirilishi masalasini qayta ko‘rib chiqishni, sug‘oril-
adigan yerlarning suv-tuz rejimi ustidan monitoring olib borishni, tarmoqning mavjud moddiy-texnika bazasini 
modernizatsiya qilishni va suvni tejaydigan yangi texnologiyalarni sotib olishni talab qiladi. Masalan, sug‘oril-
adigan yerlarning suv-tuz rejimi ustidan monitoring qilish ishlari byudjetdan ming gektarga yaqin yerlarning 
oborotga kiritilishi imkonini beradi. 

